
Ein partneriaid

WALES

Taith Aberglaslyn, Llyn Dinas a Chwm Bychan
Ar y daith �lchol heriol yma byddwch yn cerdded trwy fwlch Aberglaslyn �da’r afon Glaslyn yn llifo hyd ochr y llwybr. Bydd y daith yn
mynd heibio Bedd y Ci (bedd ci ffyddlon y Tywysog Llywelyn), pentref hardd Beddgelert, dyfroedd tawel Llyn Dinas a’r hen waith copr yn
Sygun a Chwm Bychan.

Gwybodaeth

Cyfeiriad: Maes parcio’r Ymddiriedolaeth Genedlaethol,
Nantmor, cyfeirnod grid: SH597462.

Map AO: Leisure 17; Landranger 115

Gweithgaredd: Cerdded

Heriol: Mae’r llwybr yn serth mewn mannau. Am ragor
o fanylion, darllenwch yr adran Tirwedd. 

Addas i gŵn: Mae croeso i gŵn yn Eryri yn �ffredinol,
ond cadwch nhw dan reolaeth, o gwmpas anifeiliaid yn
neilltuol

Llwybr llawn: Milltiroedd: 5.7 (km: 9.12)

Mynediad: Heriol

Hyd: 4 awr - 5 awr

Tirwedd

Mae’r llwybr yn serth mewn mannau ac fe’ch cynghorir
i aros ar y llwybr gan fod yr ardal yn llawn o dwneli,
tomennydd a gweithfeydd. 

Cyfanswm y camau: 6

Man cychwyn: Maes Parcio’r Ymddiriedolaeth Genedlaethol, Nantmor, cyfeirnod grid:
SH597462

Arhoswch ar y llwybr gan fod yr ardal yn llawn o dwneli, tomennydd a gweithfeydd.

Arhoswch ar y llwybr

O’r maes parcio, ewch trwy’r giât ger y bloc toiledau a throi i’r chwith am Aberglaslyn.
Cerddwch i fyny trwy’r coed, pan �rhaeddwch chi’r afon trowch i’r dde i’w dilyn ar i
fyny. Bydd llwybr y pysgotwyr yn eich arwain ar hyd ochr bwlch Aberglaslyn. Dylid bod
yn ofalus iawn wrth ddilyn y rhan yma o’r llwybr, yn arbennig y graig uwch ben yr afon.
Daliwch i fynd nes cyrhaeddwch chi drac y rheilffordd a byddwch yn ofalus wrth ei
groesi: mae gwasanaeth Rheilffordd Ucheldir Cymru yn teithio rhwng Caernarfon a
Phorthmadog ar hyd y llwybr yma. Croeswch lein y rheilffordd a throi i’r chwith at y
bont i groesi’r afon, yna trowch i’r dde tuag at Feddgelert a dilyn yr afon ar i fyny.

1.

Wrth i chi ddynesu at bentref Beddgelert, peidiwch ag anghofio troi i’r chwith i weld
bedd Gelert o’r chwedl Gymreig enwog. Chwiliwch am y cerflun efydd arbennig o Gelert
gerllaw.

2.

Ym Meddgelert, trowch i’r dde dros bont droed ac yna i’r chwith, gan ddilyn yr afon ar i
fyny. Croeswch y stryd a mynd trwy giât.

3.

Wrth y giât nesaf, trowch i’r dde i lôn gul. Dilynwch hon heibio gwaith Copr Sygun.
Wrth yr afon, trowch i’r dde i ddilyn y llwybr i fyny’r afon tuag at y llyn.

4.

Ar lan y llyn (Llyn Dinas) trowch i’r dde ar hyd llwybr o garreg sy’n mynd i fyny’r bryn o
ochr i ochr. Ar y top daliwch i fynd am hanner milltir (anwybyddwch y llwybr cyntaf ar y
dde), lle mae’r llwybr yn fforchio, cadwch i’r dde.

5.



Man gorffen: Maes parcio Nantmor, cyfeirnod grid: SH597462

O Fwlch y Sygun dilynwch y llwybr chwith (tua’r de). Yna cadwch i’r dde, i lawr Cwm
Bychan i’r maes parcio.

6.


